
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА НЕГОВО ДОНЕСУВАЊЕ



Во 2014 година заради задоволување на стандардите на Doing business беше пропишано ново кривично дело „Злоупотреба при склучување на договор меѓу заинтересирани страни“ – член 275 – г. Со него се пропиша кривична одгтоворност за одговорно лице во правно лице, кое свесно ќе склучи договор како заинтересирана страна спротивно на законските прописи за склучување таков договор и со тоа ќе предизвика значителна имотна штета за правното лице или за трети лица, или значителна имотна корист за правното лице или за трети лица. За основниот облик на ова дело беше пропишана парична казна и затвор од шест месеци до три години. 


Во меѓувреме беа доставени дополнителни забелешки од Светска банка во насока на допрецизирање на ова кривично дело со вградување дополнителни елементи во битието на делото кои се однесуваат на постоењето очигледен несразмер меѓу заемните давања и сторувања и доколку вредноста на зделката не е утврдена според пазарните услови. Наведените сугестии се вградени во текстот на овој закон.
II. ЦЕЛИ, НАЧЕЛА И ОСНОВНИ ПРИНЦИПИ

Законот за изменување на Кривичниот законик се заснова врз истите начела на кои се заснова Кривичниот законик. 



III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Законот за изменување и дополнување на Кривичниот законик нема да предизвика дополнителни финансиски импликации врз Буџетот на Република Македонија. 

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предложените законски одредби нема да предизвикаат дополнителни материјални обврски за одделни субјекти.

  ПРЕДЛОГ НА ЗАКОН ЗА ИЗМЕНУВАЊЕ 

НА КРИВИЧНИОТ ЗАКОНИК

Член 1

Во Кривичниот законик („Службен весник на Република Македонија“ бр.37/96, 80/99, 4/02, 43/03, 19/04, 81/05, 60/06, 73/06, 7/08, 139/08, 114/09, 51/11, 135/11, 185/11, 142/12, 166/12, 55/13, 82/13, 14/14, 27/14 и 28/14) членот 275 – г се менува и гласи:
„Член 275 – г

(1) Одговорно лице во правно лице, кое свесно ќе склучи договор како  заинтересирана страна спротивно на законските прописи за склучување таков договор или интересите на правното лице, или договор со кој се прифаќа  очигледен несразмер меѓу заемните давања и сторувања и вредноста на зделката не е утврдена според пазарните услови, а со тоа ќе предизвика значителна имотна штета за правното лице или за трети лица, или значителна имотна корист за правното лице или за трети лица,  



ќе се казни со затвор од шест месеци до три години и 



 со парична казна.

(2) Ако со делото од став (1), сторителот прибавил за себе или за друг поголема имотна корист или за правното лице предизвикал имотна штета од големи размери, 



ќе се казни со казна затвор од една до пет години и



со парична казна.


(3) Ако за делото од став (1), сторителот прибавил за себе или за друг значителна имотна корист, 



ќе се казни со казна затвор од 3 до десет години.

(4) За делото од став (1) правното лице кое остварило имотна корист,



 ќе се казни со парична казна.“
Член 2

Овој закон влегува во сила осмиот ден од денот на неговото об​ја​ву​ва​ње​ во “Служ​бен вес​ник на Ре​пуб​ли​ка Ма​ке​до​ни​ја”.

ОБРАЗЛОЖЕНИЕ 

НА ПРЕДЛОГОТ НА ЗАКОНОТ ЗА ИЗМЕНУВАЊЕ 

НА КРИВИЧНИОТ ЗАКОНИК

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Предлогот на законот за изменување на Кривичниот законик содржи  2  члена.


Со членот 1 се изменува членот Член 275 – г од Кривичниот законик. Во ставот (1) е пропишано дека  одговорно лице во правно лице, кое свесно ќе склучи договор како заинтересирана страна спротивно на законските прописи за склучување таков договор или интересите на правното лице, или договор со кој се прифаќа  очигледен несразмер меѓу заемните давања и сторувања и вредноста на зделката не е утврдена според пазарните услови, а со тоа ќе предизвика значителна имотна штета за правното лице или за трети лица, или значителна имотна корист за правното лице или за трети лица,  ќе се казни со затвор од шест месеци до три години и со парична казна. Во ставот (2) е пропишана казна за ако сторителот прибавил за себе или за друг поголема имотна корист или за правното лице предизвикал имотна штета од големи размери, за што е предвидена казна затвор од една до пет години и парична казна. Со ставот (3) е пропишана казна затвор од 3 до десет години ако за делото од став (1) сторителот прибавил за себе или за друг значителна имотна корист,.

Во ставот (4) е пропишана казна за правното лице.
Со членот 2 се уредува влегувањето во сила на законот.
II.  МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените решенија се поврзани со одредени одредби од Законот за трговските друштва.  

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИОТ ЗАКОН

Со предложениот закон ќе се зајакне финансиската дисциплина и се санкционираат можните злоупотреби при склучувањето на договори. 
ОДРЕДБИ ОД КРИВИЧНИОТ ЗАКОНИК  КОИ СЕ МЕНУВААТ

(„Службен весник на Република Македонија“ бр.37/96, 80/99, 4/02, 43/03, 19/04, 81/05, 60/06, 73/06, 7/08, 139/08, 114/09, 51/11, 135/11, 185/11,142/12, 166/12, 55/13, 82/13, 14/14, 27/14 и 28/14)

„Злоупотреба при склучување на договор меѓу заинтересирани страни“
Член 275-г

(1) Одговорно лице во правно лице, кое свесно ќе склучи договор како заинтересирана страна спротивно на законските прописи за склучување таков договор и со тоа ќе предизвика значителна имотна штета за правното лице или за трети лица, или значителна имотна корист за правното лице или за трети лица, 

ќе се казни со парична казна и затвор од шест месеци до три години. 


(2) Ако со делото од ставот (1) сторителот прибавил за себе или за друг поголема имотна корист или за правното лице предизвикал имотна штета од големи размери, 
ќе се казни со парична казна и казна затвор од една до пет години. 



(3) За делото од ставот (1) правното лице кое остварило имотна корист, 
ќе се казни со парична казна.“
